UPDATE Priests 6
Għeżież ħuti fis-saċerdozju,

Qed joqrob iż-żmien li l-grupp ta’ żgħażagħ li flimkien ma’ l-Arċisqof Mons. Pawl Cremona qed iħejju għall-avventura ta’ l-Awstralja, jirrealizzaw il-ħolma tagħhom. Bla dubju ta’ xejn li t-tħejjijiet li qed isiru minn ħafna, kemm f’Malta kif ukoll fl-Awstralja, jagħtu indikazzjoni ċara li ser tkun esperjenza li ma tintesiex malajr. Nitolbu li kollox imur sewwa u li jsir ħafna gid.

Il-ħsieb tagħna jmur fuq dawk iż-żgħażagħ li għal raġunijiet varji mhux ser ikollhom l-opportunita` li jmorru l-Awstralja. Dawn għandhom ikollhom l-opportunita` li jgawdu mill-ġid li nixtiequ li jsir fosthom permezz tal-katekeżi u ta’ l-attivitajiet marbutin mat-tema tal-WYD. Anzi, huwa rakkomandat b’mod qawwi li tingħata attenzjoni xierqa lil dawn iż-żgħażagħ. 

Għal dan il-għan, il-KDŻ ħejjiet riżorsi li wieħed ikun jista’ jutilizza fl-attivitajiet li jsiru għal matul is-sajf għall-adoloxxenti u żgħażagħ. Nafu bil-ħafna attivita` li ssir fis-sajf, fosthom live-ins, camps, laqgħat u impenji oħra. Dawn ikunu okkażżjonijiet li matulhom wieħed jagħmel sew li jkollu riżorsi dwar it-tema tal-WYD. Qed naħsbu wkoll li niffaċilitaw ix-xogħol għall-operaturi pastorali billi nagħtuhom inputs dwar it-tema. Dan qed isir bil-kollaborazzjoni ta’ persuni mħejjijin sew fil-katekeżi u fil-formazzjoni taż-żgħażagħ.       
Diġa` rċevejtu click-on għall-blog dwar il-WYD. Għandkom ukoll ħafna informazzjoni u riżorsi fil-website www.kdz.org.mt . Inħeġġiġkom li tagħmlu użu sew minn dawn l-għajnuniet li jħejjulkom b’tant dedikazzjoni l-istaff tal-KDŻ.

Grazzi tal-kooperazzjoni u tal-inkoraġġiment tagħkom.

Sliem,

Fr. Savio.

1. Wara Pentekoste 08
Nixtiequ nieħdu l-okkażjoni biex nirringrazzjaw minn qalbna lil dawk is-saċerdoti li ħadu ħsieb jorganizzaw gruppi sabiex jattendu għaċ-ċelebrazzjoni ta’ Pentekoste; lil dawk li ġew u kkonċelebbraw flimkien ma’ Mons. Arċisqof; lil dawk li offrew xi ħin għall-qrar u lil dawk li talbu għalina.  Apprezzajna ħafna l-isforz li sar minn kulħadd imma fuq kollox l-affjatement li nbena bejnietna li kien frott ta’ ħafna kooperazzjoni minn kulħadd. Nassigurawkom li dan l-isforz sewa ħafna, anke jekk il-Mulej talabna xi ħaġa aktar radikali – dak li kellna nispustjaw l-avveniment ta’ Ħ’Attard u nħassru dak taż-żgħażagħ il-Marsa.  Minkejja dan, huwa ċar ħafna li minkejja dak li ġara, tassew intasbu ħafna grazzji fuq dawk li kienu involuti fil-preparazzjoni u dawk li kienu preżenti.  Irċevejna ħafna kummenti li huma xhieda ta’ dan, u ta’ dan għandna tassew għaliex nirringrazzjaw lill-Mulej.  

Fid-diskors li għamel f’għeluq il-programm, Mons. Arċisqof qal li l-isbaħ ħaġa kienet li minkejja dak li nqala’, ilkoll ħdimna flimkien.  Tistgħu issegwu biċċa minn dan id-diskors billi tagħfsu dawn il-links: http://www.youtube.com/watch?v=qftTZLSSj_M jew http://www.youtube.com/watch?v=0SFxBLJyeP4
Tistgħu ukoll issibu l-omelija li għamel Mons. Arċisqof dakinhar tal-quddiesa f’dan billi tagħfsu hawn: http://www.maltadiocese.org/newsdetails?id=296&l=1

2.  Lejn il-Jum  Dinji Taż-żgħażagħ 2008
Baqa’ biss ftit ġimgħat sa meta il-grupp Malti, flimkien ma’ Mons. Arċisqof ser imorru l-Awstralja fejn hemm l-ewwel ser jieħdu sehem fid-Days in the Diocese li ser isiru f’Melbourne u mbagħad iqattgħu ġimgħatjen Sydney, fejn ser isiru ċ-ċelebrazzjonijiet prinċipali tal-WYD li fihom ser ikun ukoll preżenti il-Papa Benedittu XVI.
Għal aktar informazzjoni dwar il-WYD, speċjalment dwar dak li ser ikun qed jagħmel il-grupp Malti tistgħu tidħlu f’dan il-blog:  www.wyd08kdz.blogspot.com.

3.  Mill-Knisja f’Malta

a)  L-Arċisqof jiltaqa’ maż-żgħażagħ li jħobbu l-festi 
Nhar il-Ġimgħa 25 ta’ April 2008, saret laqgħa ta’ Mons. Arċisqof maż-żgħażagħ li jħobbu l-festi.  It-tema ta’ din il-laqgħa kienet «iż-żgħażagħ li jħobbu l-festli...x’post għandhom fil-Knisja ? »  L-Arċisqof ħass li din il-laqgħa kienet « esperjenza pożittiva li fiha bdejna djalogu importanti u mixja  flimkien. »  Qal ukoll li l-laqgħa, « li fiha ħarġu għadd ta’ suġġerimenti li huma ta’ min jikkunsidrahom”, uriet « xewqa komuni li din l-attivita` tkun imnebbħa mix-xewqa u twassal għal ħajja nisranija aħjar. ».  L-Arċisqof qal li l-idea tal-laqgħa maż-żgħażagħ li jħobbu l-festi għoġbitu u jaħseb li tista’ ssir kull sena.
F’intervent fl-għeluq tal-laqgħa, Mons. Arċisqof qal li l-ispirtu tal-festi għandu jkun wieħed fejn jingħata gieh lil Alla l-Imbierek; il-ħwejjeġ l-oħrajn jiġu wara. Il-kriterju fl-organizzazzjoni tal-festi għandu jkun li se ssir festa lill-qaddis.  “Meta inti tagħmel festa lil xi ħadd, tara x’ikun jogħġob lil dak li jkun bħala mużika u atmosfera, u tipprova tagħmilha skond ma jkun jogħġob lilu.  Allura, jekk tkun se tagħmel festa lil xi qaddis, trid tagħmilha skond ma jogħġob lil dak il-qaddis, u mhux li jogħġob lili.”  L-inizjattiva ġiet organizzata  mis-Segreterija Pastorali flimkien mas-Segretarjat għal-Lajċi u l-Kummissjoni Djoċesana Żgħażagħ.  Il-laqgħa tmexxiet bl-għajnuna ta’ Tonio Bonello.
b) Laqgħa ta’ l-Arċisqof maż-żgħażagħ li ser jagħmlu volontarjat
Il-Ġimgħa 16 ta’ Mejju, Mons. Arċisqof iltaqa’ ma’ numru sabiħ ta’ żgħażagħ li matul dan is-sajf ser jagħmlu ħidma  volontarja – kemm f’Malta u kif ukoll barra minn xtutna.  Din il-laqgħa saret fil-Kappella ta’ l-Universita`.  Din id-darba, il-KDŻ ikkummissjonat l-organizzazzjoni ta’ din l-attivita` lil żewġ gruppi:  SPYS u ĊAM.  
Matul din il-laqgħa dawk kollha preżenti ingħataw “ħorġa” bħala għajnuna għal din il-ħidma li huma ser jagħmlu. Ma naqasx diskors imqanqal ta’ l-Arċisqof Pawl Cremona li semma kif il-volontarjat huwa eżempju ċar ta’ fejn jinsab l-Ispirtu s-Santu kif ukoll vjaġġ intern bħala pass ta’ missjoni. Għalhekk insista dwar l-importanza li ż-żgħażagħ ifittxu li jkollhom esperjenzi bħal dawn. B’referenza għal ġrajja tas-Samaritana, l-Arċisqof tkellem dwar il-ħtieġa li nagħtu lil kull individwu li niltaqgħu miegħu jew magħha l-importanza u l-attenzjoni tagħhom għax kollha huma importanti l-istess. Hawnhekk l-Arċisqof spjega kif meta f’diżastru naturali jmutu eluf ta’ persuni ikunu mietu wkoll eluf ta’ karattri, b’esperjenzi u stejjer uniċi b’tifsira partikolari għal kull wieħed u waħda minnhom. L-Arċisqof Cremona rrefera wkoll għall-mima li tellgħu ż-żgħażagħ tal-Kulleġġ De La Salle li wriet ir-realtà tad-dnub kontra r-realtà li wieħed jagħżel lil Ġesù Kristu f’ħajtu u qal li l-imħabba ta’ Alla hija waħda li tħobb lil kulħadd bl-istess infinità.
Laqgħa oħra simili ser issir il-Ġimgħa 12 ta’ Settembru, fejn hemmhekk dawn iż-żgħażagħ ser jerġgħu jinġabru flimkien u jaqsmu l-esperjenzi tagħhom bejniethom.
c) L-Arċsiqof f’laqgħa informali ma’ grupp żgħir ta’ żgħażagħ li għandhom diffikulta` fil-fidi tagħhom

Nhar il-Ġimgħa 6 ta’ Ġunju, l-Arċisqof ser jiltaqa’ ma’ grupp żgħir ta’ żgħażagħ minn Unita` 2 (G’Mangia, Hamrun San Gejtanu u Kunċizzjoni,  Marsa Maria Reġina u Trinita`) biex jiekol magħhom u jisma’ d-diffikultajiet li huma għandhom fil-ħajja tagħhom rigward diversi suġġetti.

d) Velja flimkien għal dakinhar tal-Jum Dinji taż-żgħażagħ

F’dawn il-ġranet, il-gruppi ŻAK, PLYG, Navitas u LINK ser joħorġu informazzjoni fuq attivita` li ser issir nhar id-19 u l-20 ta’ Lulju waqt li f’Sydney ikunu qed isiru l-avvenimenti prinċipali ta-WYD.  Malli jkollna aktar dettalji, ninfurmawkom dwarhom.
Fix-xahar ta’ Lulju ser ukoll isir seminar għall-operaturi pastorali li fih ser jingħataw esperjenza dwar il-katekeżi tal-WYD li mbagħad ikunu jistgħu jgħadduha liż-żgħażagħ li jaħmdu magħhom.  Ser ikun hemm tliet kelliema: mis-soċjeta missjunarja ta’ San Pawl (mssp), mit-tiġdid kariżmatiku (ccr) u mill-mużew (sdc).

Aktar dettalji jingħataw fil-ġimgħat li ġejjin

4.  Mill-Knisja Fid-Dinja...

“Be united but not closed. Be humble but not fearful. Be simple but non ingenuous. Be thoughtful but not complicated. Enter into dialogue with all, but be yourselves. Remain in communion with your Pastors: they are ministers of the Gospel, of the Divine Eucharist, of God's forgiveness. They are fathers and friends for you, your companions on the way. You need them and they - we all - need you.”
Dan hu parti mid-diskors sabiħ ferm li għamel il-Papa Benedittu liż-żgħażagħ nhar il-Ħadd 18 ta’ Ġunju, waqt il-viżta pastorali tiegħu f’Genoa u Savona.  Biex taqraw id-diskors kollu tistgħu tagħfsu dan il-link:
http://www.vatican.va/holy_father/benedict_xvi/speeches/2008/may/documents/hf_ben-xvi_spe_20080518_genova-giovani_en.html

5.  Riżorsi għall-Pastorali
a) Spjegazzjoni tal-Vanġelu tal-Ħadd u ta’ kuljum

Ta’ kull ġimgħa, fl-uffiċċji tagħna qed nirċievu  powerpoint, lectio divina u spjega tal-Vanġelu, kemm tal-Ħadd u kif ukoll ta’ kull jum, li huma tajbin ħafna – pero` huma bit-Taljan.  Madanakollu, jekk hemm xi ħadd li jinteressah li jibda jirċevihom, jista’ jibgħat email fuq info@kdz.org.mt
b) Beato Pier Giorgio Frassati

Waħda miż-żgħażagħ Maltin li sejra għall-esperjenza tal-WYD, matul dawn l-aħħar jiem saret taf li wieħed mill-protetturi tal-WYD ser ikun il-Beato Pier Giorgio Frassati.  Din it-tfajla ħasset li għandha tkompli taqra fuq il-ħajja ta’  dan iż-żagħżugħ u illum bagħtitilna dan l-artiklu u xi riflessjonijiet fuqu li kitbet hi stess biex taqsmu ma’ sħabha.  L-artiklu tistgħu issibuh attached.
Għal aktar informazzjoni fuq dan iż-żagħżugħ, tistgħu tidħlu f’dawn il-website:

http://www.bettnet.com/frassati/
http://www.frassatiusa.org/
www.vanderbiltcatholic.org/
http://www.piergiorgiofrassati.org/

